
Асанне мана вӗрентрӗ 

Асанне мана вӗрентрӗ 

Шутлама пӳрнесене. 

Халиччен те эп илтмен-тӗр 

Ҫакӑн пек сӑмахсене:  

Пас пӳрне, палан ӳте, 

Ӳте тирӗк, сӗм сӗмекке,  

Кӗчкӗне папи. 

Пас пӳрне — куна пӗлетӗп, 

Кӗчкӗне вӑл — кӗҫӗнни. 

Асӑмран тухмасть пӗрре те 

Асанне мӗн калани: 

 

Пас пӳрне, палан ӳте, 

Ӳте тирӗк, сӗм сӗмекке,  

Кӗчкӗне папи. 

 

Мӗн-ши вӑл ӳте тирекӗ? 

Хӑшӗ вӑл палан ӳте? 

Асанне пӗлместӗп терӗ, 

Вӑрттӑн кулчӗ асатте.  

Пас пӳрне, палан ӳте,  

Ӳте тирек, сӗм сӗмекке  

Кӗчкӗне папи. 

Авалхи самах хӑвачӗ  

Пур-тӑр ҫав, пӗлесчӗ-ҫке.  

Пурпӗрех ӑна тупасчӗ,  

Пулас марччӗ сӗмекке.  

Пас пӳрне, палан ӳте, 

Ӳте тирӗк, сӗм сӗмекке,  



Кӗчкӗне папи. 

Ушкӑнпа пӗрле шырар-и  

Ҫав сӑмахӑн тупсӑмне?  

Тантӑшсем мана ырларӗҫ  

Хуҫлатса пӳрнисене: 

Пас пӳрне, палан ӳте, 

Ӳте тирӗк, сӗм сӗмекке,  

Кӗчкӗне папи. 

